
MEHNAT RESURSLARINI BOSHQARISH VA UNI 
SAMARADORLIGINI OSHIRISH MASALALARI 

Uzoqov Lutfillojon Fayzullojonovich 
Namangan davlat texnika universiteti tayanch doktoranti

 lutfullouzoqov@gmail.com

Annotatsiya. Iqtisodiyotning globallashuvi mehnat resurslaridan foydalanishga yuqori talablar qo‘ymoqda. Mehnat 
resurslari korxona va uning mahsulotlarining raqobatbardoshligini ta’minlashda asosiy o‘rinni egallaydi. Maqolada mehnat 
resurslarini boshqarish masalalari o‘rganilgan va takomillashtirish yo‘llari ko‘rsatilgan.

Kalit soʻzlar: iqtisodiyot, globallashuv, korxona, raqobatbardoshlik, mehnat, mehnat resurslari, mehnat unumdorligi.
Abstract. The globalization of the economy places high demands on the use of labor resources. Human resources occupy 
the main place in ensuring the competitiveness of the enterprise and its products. The article examines the issues of 
human resource management and outlines ways to improve it.

Key words: economy, globalization, enterprise, competitiveness, labor, labor resources, labor productivity.
Аннотация. Глобализация экономики предъявляет высокие требования к использованию трудовых ресурсов. 
Трудовые ресурсы играют ключевую роль в обеспечении конкурентоспособности предприятия и его продукции. В 
статье рассматриваются вопросы управления трудовыми ресурсами и предлагаются пути его совершенствования.

Ключевые слова: экономика, глобализация, предприятие, конкурентоспособность, труд, трудовые ресурсы, 
производительность труда.

K I R I S H
Mehnat resurslari iqtisodiyot rivojida muhim o‘rin tutadi. Mehnat resurslaridan samarali foydalanish hozirgi 

iqtisodiyotning globallashuvi sharoitida muhim masalalardan hisoblanadi. Mehnat resurslarining har bir birligi 
ko‘proq samara keltirishi kerak va bu mehnat unumdorligining ortishiga olib keladi. Mehnat unumdorligining 
ortishi orqali esa iqtisodiyot oldiga qo‘yilgan barcha masalalarning yechimiga yo‘l topiladi.

M A V Z U G A  O I D  A D A B I Y O T L A R  T A H L I L I
Mehnat resurslariga turlicha qarashlar mavjud. Shu jumladan, mehnat resurslarini  mehnatni hosil qilish, 

ayirboshlash va undan foydalanishni ta’minlovchi ijtimoiy munosabatlar sifatida ham tavsiflanadi. Jumladan, 
N.A.Volgin, Yu.G.Odegovlar mehnat resurslari sohasiga faqat mehnatni ayirboshlashni emas, balki, mehnat 
salohiyatini hosil qilish, shuningdek, mehnatdan foydalanish jabhalarini kiritish lozimligini ko‘rsatmokdalar.1  Ular 
mehnat oldi-sotdisini,  ta’lim va kasbiy tayyorgarlik va  ishlab chiqarishda personalni boshqarish masalalariga 
kamroq e’tibor qaratmoqdalar. 

Utkin V.A. mehnat resurslarining tarkibi bo‘yicha quyidagicha fikr bildiradi: “Mehnat resurslarining asosini 
mamlakatning iqtisodiy faol aholisi tashkil etadi, ular qatoriga nafaqat ish bilan band bo‘lgan xodimlar, balki 
ma’lumoti yetarli emasligi, jamoaga moslashishi qiyinligi sababli ish topa olmay yurgan vaqtincha ishsizlar ham 
kiradi.”2  Bizningcha, bu yerda ma’lumoti yetarli emasligi hamda jamoaga moslashishi qiyinligini alohida ajratib 
ko‘rsatib o‘tishning ahamiyati yo‘q. Vaqtincha ish bilan band bo‘lmagan aholi deb yuritilsa ham bo‘ladi.

Yana bir qator olimlar va mutaxassislar mehnat resurslari bo‘yicha qator fikrlarni bildirganlar. Jumladan, 
A.Ya.Kibanova ko‘proq turli sifatlarga ega bo‘lgan kishilarni mehnat resurslari sifatida ko‘rsatib o‘tadi. U 
“O‘zining psixo-fiziologik va intellektual sifatlari orqali moddiy boyliklar ishlab chiqarish yoki xizmatlar ko‘rsatish 
qobiliyatiga ega bo‘lgan aholining mehnat layoqatiga ega bo‘lgan qismini mehnat resurslari sifatida”3 ta’riflaydi.

T A D Q I Q O T  M E T O D O L O G I YA S I
Maqolada muallif tomonidan statistic tahlil, ilmiy kuzatuv, induksiya va deduksiya usullaridan foydalanilgan.

T A H L I L  V A  N A T I J A L A R
Mehnat munosabatlarining rivojlanishi mehnat jarayonini tashkil etishga hamda bu jarayonda mavjud 

mehnat resurslaridan samarali foydalanishga bog‘liqdir. Hozirgi vaqtgacha ushbu yo‘nalishlarda olib borilgan 
ishlar, to‘plangan tajriba va ijtimoiy-iqtisodiy jarayonlarni chuqur ilmiy tahlil qilish asosida mehnat resurslaridan 
foydalanishning ob’yektiv qonuniyatlarini tadqiq qilish va tahlil natijalaridan kelib chiqqan holda aniq xulosalar 
chiqarish hamda takliflar ishlab chiqish, mehnat resurslaridan samarali foydalanish yo‘nalishlarini aniqlash va 
bu yo‘nalishda samarali mexanizmni yaratish bugungi kunda muvaffaqiyatga erishishning asosiy yo‘li bo‘lib 
hisoblanadi. Mehnat resurslari turli darajada rivojlanib boradi va bu rivojlanish jarayonida ulardan samarali 
foydalanish mexanizmiga hamda zamonaviy boshqaruvning qator tamoyillariga asoslanadi. Mehnat resurslarini 
boshqarishda zarur bo‘ladigan tamoyillarni aniqlash va samarali qo‘llash uchun boshqaruvning zamonaviy 
qonun va qonuniyatlarini bilish, mehnat resurslaridan foydalanish jarayonlarini nazariy va amaliy jixatdan chuqur 
tahlil qilish, iqtisodiy munosabatlar tizimida mehnat resurslarining o‘rnini aniqlash va nazariy jihatlarini tahlil 
qilish zarur bo‘ladi. Faqatgina shu yo‘l orqali mehnat resurslaridan samarali foydalanish va buning natijasida 
milliy iqtisodiyot taraqqiyotini ta’minlash hamda aholining turmush tarzini yanada yaxshilab borishga erishish 
mumkin bo‘ladi. 

O‘zbekiston Respublikasi Prezidentining 2022-yil 28-yanvardagi PF-60-sonli Farmoni bilan 
2022–2026-yillarga mo‘ljallangan Yangi O‘zbekistonning Taraqqiyot strategiyasi qabul qilindi. Taraqqiyot 
strategiyasida qo‘yilgan maqsadlar ichida “Mamlakatda yangi ish o‘rinlari yaratish, aholi daromadlarini oshirish 
va shu orqali 2026-yil yakuniga qadar kambag‘allikni kamida  2 baravarga qisqartirish” maqsadi ham belgilangan. 
Bu maqsad aholining ish bilan ta’minlashni va ular mehnatini samarali tashkil etishni nazarda tutadi. Samarali 
mehnat natijasida daromadlarni oshirish imkoniyati yaratiladi. Boshqaruv xodimlari o‘z faoliyatlari davomida 
mehnat resurslarini boshqarish bilan ko‘proq shug‘ullanishlari, xodimlarni samarali mehnatini tashkil etishlari va 
bu orqali ularni ko‘proq daromadga ega bo‘lishlarini ta’minlashlari lozim. 

Mehnat va uning mohiyatini bilib olish orqali mehnat resurslarini boshqarishni takomillashtirish mumkin. 
Ijtimoiy foydali natijaga ega bo‘lgan harakatlar yihindisiga mehnat deb aytish mumkin. Iqtisodiy faoliyat bo‘lishi 
uchun mehnat zarur bo‘ladi. Har qanday ishlab chiqarish jarayoni birinchi navbatda mehnat jarayonidan 
iboratdir. Mehnat jarayoni mehnat buyumlarini, mehnat vositalarini hamda mehnatni o‘z ichiga oladi. Mehnat – 
kishilarning ma’lum bir maqsadga qaratilgan ongli faoliyati bo‘lib, bu faoliyat natijasida ular tabiatdagi mavjud 
narsalarni o‘zgartirish, o‘z ehtiyojlariga moslashtirish orqali moddiy ne’matlar va madaniy boyliklar yaratadilar. 
Mehnatning shu tariqa ifoda topgan tabiati har qanday kishilik jamiyatida ham ishlab chiqarishning asosiy sharti 
bo‘lib qolaveradi. Myehnatsiz va mehnat jarayonisiz moddiy ne’matlar yaratilishi, ishlab chiqarish yoki xizmat 
ko‘rsatish jarayonining amalga oshirilishi mumkin emas.

Myehnat yo‘naltirilgan tabiatdagi barcha narsalar mehnat buyumi deb ataladi. Kishilar o‘z mehnati 
buyumlariga qanday vositalar bilan  ta’sir ko‘rsatsalar, ana shunga mehnat vositasi deyiladi. Mehnat buyumlari 
bilan  mehnat vositalari birgalikda ishlab chiqarish vositalarini tashkil etadi. Ammo, ishlab chiqarish vositalari 
har qancha zamonaviy, rivojlangan, takomillashgan bo‘lsada, hatto jaxon andozalari talablariga to‘la javob 
bersada, o‘z holicha harakatga kelmaydi. Ular faqat mehnatning qo‘shilishi, ya’ni insonning mehnat qobiliyati 
bilan  birlashgandan keyingina harakatga keladi, mehnat jarayoni amalga oshadi, moddiy ne’matlar ishlab 
chiqariladi. Mehnat qilish orqali insonlar o‘z ish kuchlarini foydali yo‘nalishda sarflaydilar.  Insonlarning foydali 
harakatlari natijasida mahsulotlar ishlab chiqariladi. Inson o‘z quvvatini befoyda sarflashi mehnat hisoblanmaydi. 
Mehnat ish kuchining funksiyasi, ish kuchi esa insonning qobiliyati bo‘lib, uning jismidan ajralmaydi. Korxona 
va tashkilotlar o‘zlaridagi ishlab chiqarish yoki xizmat ko‘rsatish jarayonini tashkil qilish maqsadida o‘zgalar 
mehnatidan foydalanadilar. Korxonalar mehnatdan qandaydir samaraga erishish mumkinligi uchun uni sotib 
oladilar va foydalanadilar. Ular mehnat resurslarini tashkil etadilar. 

Mehnat resurslari mamlakat aholisining mehnatga layoqatli qismi hisoblanadi. Mehnat resurslarini 
tavsiflashda turlicha qarashlar mavjud. Birinchi navbatda aholining ma’lum yoshini nazarda tutiladi, ya’ni turli 
mamlakatlarda turli yosh belgilangan. Mehnat qilish yoshiga yetgan va nafaqaga chiqish yoshigacha bo‘lgan 
oraliqdagi aholi mehnat resurslari deb qaraladi. Ayrim xollarda nafaqa yoshiga chiqib ham ishlayotgan hamda 
mehnat qobiliyati yoshiga yetmagan holda ishlayotgan aholini ham mehnat resurslariga kiritiladi.

Mehnat resurslari - mamlakat aholisining mehnatga layoqatli yoshdagi qismi hisoblanadi. Mamlakatimizda 
16 yoshdan 55 yoshgacha bo‘lgan ayollar, 60 yoshgacha bo‘lgan erkaklar mehnat resurslariga kiritiladi. 
Kishilar yoshining ulg‘ayishiga qarab mehnat resurslariga dastlab qo‘shiladilar, so‘ngra (yoshi o‘tgach) undan 
chiqadilar. Ko‘pchilik mamlakatlarda, shu jumladan, O‘zbekistonda 16—59 yoshdagilar mehnat resurslariga 
kiritiladi. Mehnat resurslari o‘sishi aholining ko‘payishiga bog‘liq. Aholi tarkibida yoshlar qanchalik ko‘p bo‘lsa, 
mehnat resurslari shunchalik tez o‘sadi. 20-asr oxiri —21-asr boshlarida O‘zbekistonda mehnat resurslari har 
yili 320—350 ming kishi atrofida ko‘payib bordi. Ularning asosiy qismini mehnat yoshiga qadam qo‘yganlar 
tashkil etadi.4

 “Mehnat” va “mehnat resurslari”ga berilgan ta’riflarni umumlashtirgan holda quyidagicha ta’rif berishni 
ma’qul deb topdik:

Mehnat – bu kishilarning ijtimoiy foydali maqsadni ko‘zlagan holda resurslardan samarali foydalangan holda 
o‘z bilim va iqtidorlarini namoyon qilgan holda amalga oshirgan harakatlari majmuasidir. Mehnat bo‘lishi uchun 
qandaydir jamiyatga va odamlarga naf keltiradigan harakatlar bo‘lishi kerak va bu harakatlar mavjud resurslardan 
tejamkorlik bilan foydalanishni ko‘zlashi lozim. Jamiyatga va odamlarga naf keltirmaydigan harakatlarni mehnat 
qilish deb atab bo‘lmaydi. Mehnat hozirgi taraqqiyot davrida ko‘r-ko‘rona amalga oshiriladigan harakatlar 
majmuasi emas, balki bilim va iqtidorni qo‘llagan holda amalga oshiriladigan harakatlardir. Mehnat faoliyati 
natijasida mamlakatda moddiy va nomoddiy boyliklar yaratiladi. Mazkur mehnatning subyekti esa bevosita 
inson, ya’ni mehnat resurslaridir.

Mehnat - bu aniq insoniy turmush tarzi, jamiyat hayotining sharti: uning iqtisodiyoti va siyosati, madaniyati 
va hayoti, ishlab chiqarish jarayonida odamlar o‘rtasidagi munosabatlar shakllari xisoblanadi. Korxonaning 
mehnat resurslari uning potensial ishchi kuchini tavsiflaydi va moddiy ne’matlar va xizmatlar yaratishning mehnat 
jarayonidan tashqarida amalga oshirilmaydigan jismoniy, aqliy va ma’naviy qobiliyatlari kombinatsiyasiga ega 
bo‘lgan mehnatga layoqatli ishchilar sonida ifodalanadi.

Mehnat resurslarini boshqarish (HRM) omillari tashkilotning samaradorligiga sezilarli ta’sir ko‘rsatadi. 
Xodimlarning tanlovi, tayyorlash va rivojlantirish, ish faoliyatini baholash hamda rag‘batlantirish tizimlari ish 
samaradorligini va xodimlar motivatsiyasini oshiradi. Shu bilan birga, tashkilot madaniyati, rahbarlik uslubi va 
mehnatshahsiy hayot balansi HRM ta’sirini kuchaytiradi. Ilmiy tadqiqotlar shuni ko‘rsatadiki, HRM amaliyotlari 
integral ravishda tatbiq etilganda korporativ samaradorlik, mahsulot sifati va xodimlarning saqlanish darajasi 
sezilarli darajada yaxshilanadi. Bundan kelib chiqadiki, HRM strategik ahamiyatga ega bo‘lib, har bir tashkilotda 
uzluksiz rivojlantirish va monitoring jarayonini talab qiladi.

1-rasm. Mehnat  resurslarini boshqarish omillarining umumiy samaradorlikka ta’sir darajasi.

Ushbu rasmda mehnat resurslarini boshqarish tizimida asosiy ahamiyatga ega bo‘lgan omillarning korxona 
umumiy mehnat unumdorligiga ta’sir darajasi ilmiy asosda baholangan. Grafik ma’lumotlari shuni ko‘rsatadiki, 
mehnat resurslarini boshqarishdagi har bir omil samaradorlikni oshirishda muayyan ulushga ega bo‘lib, ularning 
ta’sir kuchlari turlicha namoyon bo‘ladi.

Tahlil natijalariga ko‘ra, innovasion boshqaruv ko‘rsatkichi 95 ballni tashkil etib, eng yuqori natijani qayd 
etgan. Bu holat korxonalarda raqamlashtirish, avtomatlashtirish, zamonaviy boshqaruv platformalarini joriy 
etish mehnat resurslaridan foydalanish samaradorligini sezilarli darajada oshirishini anglatadi. Shuningdek, 
xodimlarni o‘qitish va rivojlantirish yo‘nalishi 90 ball bilan ikkinchi o‘rinni egallab, inson kapitaliga qaratilgan 
investisiyalar mehnat unumdorligining o‘sishida muhim omil bo‘lib xizmat qilishini tasdiqlaydi. Ragbatlantirish 
tizimi esa 85 ball ko‘rsatkich bilan xodimlarning ichki motivatsiyasini oshirish, ularni samarali mehnatga 
yo‘naltirishda muhim ahamiyatga ega ekanini ko‘rsatadi. Mehnat sharoiti (75 ball) va baholash tizimi (KPI – 
70 ball) esa mehnat jarayonining barqarorligini ta’minlash, xodim faoliyatini adolatli baholash, resurslardan 
maqbul foydalanish imkoniyatlarini yaratishda o‘zining muayyan o‘rniga egaligini namoyon etmoqda. Umuman 
olganda, grafikda keltirilgan natijalar mehnat resurslarini boshqarish tizimida kompleks yondashuvni ta’minlash 
zarurligini, ya’ni kadrlar bilan ishlashning barcha yo‘nalishlarini birgalikda takomillashtirish orqali korxona 
raqobatbardoshligini oshirish mumkinligini ko‘rsatadi.

X U L O S A  V A  T A K L I F L A R
Mehnat resurslari – bu iqtisodiyotning turli sohalari va tarmoqlarida faoliyat ko‘rsatayotgan mehnatga 

layoqatli bo‘lgan barcha insonlardir. Vaqtinchalik ish bilan band bo‘lmagan, ammo mehnat qilish layoqatiga ega 
bo‘lgan insonlarni zaxiradagi mehnat resurslari deb aytish o‘rinlidir. Ular ish bilan band bo‘lgan vaqtdan boshlab 
mehnat resurslari safiga qo‘shiladilar. Menejment mehnat resurslarini boshqarishni amalga oshiradi va ular 
samarasini orttirishga hamma vaqt harakat qiladi. Zaxiradagi mehnat resurslarini esa mehnat resurslari safiga 
qo‘shishga harakat tinimsiz amalga oshiriladi. Mehnat resurslarining ahamiyati iqtisodiy taraqqiyotning hozirgi 
davrida yanada ortib ketdi, faqatgina mehnat resurslarining samarali faoliyati natijasida turli risklardan oqilona 
chiqib ketish mumkin, raqobat kurashida yengib chiqish imkoniyatini yaratish mumkin. Har qanday zamonaviy 
texnika va texnologiya mehnat resurslarisiz raqobatbardosh faoliyatni amalga oshirib bera olmaydi.

Olib borilgan tahlillar korxonalarda mehnat resurslarini boshqarish samaradorligini oshirish maqsadida qator 
ustuvor yo‘nalishlar bo‘yicha tizimli chora-tadbirlarni amalga oshirish zarur. Avvalo, innovasion boshqaruvni 
rivojlantirish, ya’ni raqamlashtirish va avtomatlashtirish jarayonlarini kengaytirish, zamonaviy axborot-boshqaruv 
platformalarini joriy etish mehnat jarayonlarining tezkorligi va samaradorligini oshirishga xizmat qiladi. Shu 
bilan birga, xodimlarni o‘qitish va rivojlantirishni kuchaytirish, malaka oshirish va qayta tayyorlash dasturlarini 
muntazam tashkil etish, inson kapitaliga investisiyalarni oshirish orqali kadrlarning kasbiy o‘sishi va korxonada 
bilimlar sifatini yuksaltirish muhim ahamiyatga ega.

Ragbatlantirish tizimini takomillashtirish ham mehnat unumdorligining o‘sishida asosiy omillardan biri bo‘lib, 
moddiy va nomoddiy rag‘batlantirish usullarini uyg‘unlashtirgan motivatsiya tizimini yo‘lga qo‘yish, shuningdek, 
xodimlarning individual ish natijalariga asoslangan mukofotlash mexanizmlarini qo‘llash maqsadga muvofiq 
hisoblanadi. Mehnat sharoitlarini yaxshilash, xususan xavfsiz, ergonomik va zamonaviy talablarga javob 
beradigan ish muhitini yaratish, shuningdek ijtimoiy-psixologik muhitni yaxshilash orqali xodimlarning ishga 
bo‘lgan qiziqishini va mehnat faolligini oshirish imkoni yaratiladi.

Shuningdek, KPI tizimini optimallashtirish zarurati mavjud bo‘lib, xodim faoliyatini baholashda aniq, shaffof 
va xolis mezonlarni qo‘llash, baholash natijalarini muntazam tahlil qilib borish, hamda ularni doimiy ravishda 
takomillashtirib borish mehnat samaradorligini yanada yuksaltirishga xizmat qiladi. Ushbu takliflarning kompleks 
tarzda amalga oshirilishi korxonalarda mehnat resurslarini boshqarish tizimini yangi bosqichga ko‘tarish va 
umumiy ishlab chiqarish samaradorligini oshirish imkonini beradi.

